
Rajasattamebhyah Harina Dattah Svamantrah

ರಾಜಸತ್ತಮೇಭ್ಯಃ ಹರಿಣಾ ದತ್ತಾಃ ಸ್ವಮಂತ್ರಾಃ

ಸರ್ವೋತ್ಕೃಷ್ಟಂ ಗೃಹೇ ಯದ್ಯದ್ರಾಜ್ಯೇ ರಾಷ್ಟ್ರೇ ತಥೋತ್ತಮಂ .

ತತ್ತಚ್ಛ್ರೀಕೃಷ್ಣಸೇವಾಯಾಂ ನ್ಯಧುಸ್ತೇ ರಾಜಸತ್ತಮಾಃ ..೭೫..

ಆರಾರ್ತ್ರಿಕಂ ಪ್ರಚಕ್ರುಶ್ಚ ಪಪುಃ ಪಾದಾಮೃತಂ ಹರೇಃ .
ಪ್ರಸಾದಂ ಭಕ್ಷಯಾಮಾಸುಃ ಶ್ರೀಸ್ವಾಮಿಕೃಷ್ಣಹಸ್ತತಃ ..೭೬..

ಸೇವಯಾಮಾಸುರತ್ಯರ್ಥಂ ಪಾದಸಂವಾಹನಾದಿಭಿಃ .
ಏನಂ ಪ್ರಸಾದಯಾಮಾಸುರ್ಭಕ್ತ್ಯಾ ಪದ್ಮಾವತೀಪತಿಂ ..೭೭..

ಜಗೃಹುಸ್ತೇ ಮಹಾಮಂತ್ರಾನ್ ಪ್ರಜ್ಞಾನಾರಾಯಣಾನನಾತ್ .

“ಓಂ ನಮಃ ಶ್ರೀಕೃಷ್ಣನಾರಾಯಣಾಯ ಸ್ವಾಮಿನೇ ಸ್ವಾಹಾ” ..೭೮..

“ಶರಣಂ ಶ್ರೀಕೃಷ್ಣನಾರಾಯಣೋಽಸ್ತು ಮಮ ಸರ್ವದಾ .

ಕಾಲಮಾಯಾಪಾಪಕರ್ಮಶತ್ರುಯಾಮ್ಯಕುಹೃದ್ಭಯಾತ್ ..೭೯..

ಶೂಲಮೀನಧ್ವಜಧನುಶ್ಚಕ್ರಸ್ವಸ್ತಿವಾನವ” .

“ಬ್ರಹ್ಮಾಽಹಂ ಶ್ರೀಕೃಷ್ಣನಾರಾಯಣಭಕ್ತೋಽಸ್ಮಿ ಶಾಶ್ವತಃ” ..೮೦..

“ಬ್ರಾಹ್ಮ್ಯಹಂ ಶ್ರೀಕೃಷ್ಣನಾರಾಯಣದಾಸೀ ಭವಾಮಿ ಓಂ” .
“ಓಂ ನಮಃ ಶ್ರೀಕೃಷ್ಣನಾರಾಯಣಾಯ ಪತಯೇ ಸ್ವಾಹಾ” ..೮೧..

“ಅನಾದಿಶ್ರೀಕೃಷ್ಣನಾರಾಯಣಃ ಸ್ವಾಮೀ ಪತಿಶ್ಚ ಮೇ” .
“ಬಾಲಕೃಷ್ಣಃ ಪರಬ್ರಹ್ಮ ಮಮ ವೈ ಶಾಶ್ವತಃ ಪತಿಃ ..೮೨..

ಪಿತಾ ಬಂಧುಃ ಸುಹೃನ್ಮಿತ್ರಂ ರಕ್ಷಕಃ ಪೋಷಕೋಽಸ್ತು ಸಃ” .
“ಬಾಲಕೃಷ್ಣಾಯ ವಿದ್ಮಹೇಽನಾದಿಕೃಷ್ಣಾಯ ಧೀಮಹಿ .

ತನ್ನಃ ಶ್ರೀಶಃ ಪ್ರಚೋದಯಾತ್ ..೮೩..

“ಓಂ ಶ್ರೀಲಕ್ಷ್ಮ್ಯೈ ಮಹಾಲಕ್ಷ್ಮ್ಯೈ ದುಃಖಭಂಕ್ತ್ರ್ಯೈ ಶ್ರಿಯೈ ನಮಃ” .
“ಓಂ ಮಾಂ ಶ್ರೀಬಾಲಕೃಷ್ಣಾಯ ಸಮರ್ಪಯಾಮಿ ಓಂ ನಮಃ” ..೮೪..

“ಕೃಷ್ಣನಾರಾಯಣಭಕ್ತೋಽಹಂ ಶ್ರೀಹರಿಃ ಶರಣಂ ಮಮ” .

“ಶ್ರೀಕೃಷ್ಣೋ ವಲ್ಲಭಃ ಸ್ವಾಮೀ ಶ್ರೀಸ್ವಾಮೀ ಶರಣಂ ಮಮ” ..೮೫..

“ಶ್ರೀಕೃಷ್ಣಃ ಶ್ರೀಹರಿಃ ಸ್ವಾಮೀ ಶ್ರೀಪತಿಃ ಶರಣಂ ಮಮ” .

“ಶ್ರೀಕೃಷ್ಣೋ ವೈಷ್ಣವಾಚಾರ್ಯಃ ಪ್ರಭುಃ ಪದ್ಮಾವತೀಪತಿಃ ..೮೬..

ಸ್ವಾಮೀ ಮೇ ಶಾಶ್ವತಃ ಕಾಂತಸ್ತಸ್ಯಾಽಹಂ ಸ್ವಾಮಿನೀ ಪ್ರಿಯಾ” .

1



ರಾಜಸತ್ತಮೇಭ್ಯಃ ಹರಿಣಾ ದತ್ತಾಃ ಸ್ವಮಂತ್ರಾಃ

“ಪ್ರಭುಃ ಕೃಷ್ಣಃ ಪಾರಮೇಶಃ ಶ್ರೀಕೃಷ್ಣಃ ಶರಣಂ ಮಮ” ..೮೭..

“ಪ್ರಭುಃ ಕೃಷ್ಣಃ ಪಾರ್ವಣೋ ನಾರಾಯಣಃ ಶರಣಂ ಮಮ” .

ಏತಾನ್ಮಂತ್ರಾನ್ ದದೌ ಕೃಷ್ಣನಾರಾಯಣಃ ಸ್ವಯಂ ಹರಿಃ ..೮೮..

“ಕೃಷ್ಣನಾರಾಯಣ ಕೃಷ್ಣನಾರಾಯಣ ನರಾಯಣ .

ಅನಾದಿಶ್ರೀಕೃಷ್ಣನಾರಾಯಣ ರಾಧಾರಮಾಯಣ ..೮೯..

“ಪ್ರಭೋ ನಾರಾಯಣಮಾಧವೀಶ್ರೀನಾರಾಯಣ ಪ್ರಭೋ .

ಜಯಾನಾರಾಯಣ ಶ್ರೀಲಲಿತಾನಾರಾಯಣ!ವಿಭೋ” ..೯೦..

“ಕಂಭರಾಗೋಪಾಲಲಾಲಃ ಸ್ವಾಮೀ ಪತಿಶ್ಚ ಮಾಮವ” .

ಏವಂ ಮಂತ್ರಾನ್ ನಾಮಧುನ್ಯಂ ದದೌ ಚಾಪಿ ಸ್ವಯಂ ಹರಿಃ ..೯೧..

ಇತಿಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಃ ತಿಷ್ಯಸಂತಾನಾತ್ಮಕಸ್ಯ ಚತುರ್ಥಖಂಡೇ
೭೯-ಅಧ್ಯಾಯಾಂತರ್ಗತಂ ರಾಜಸತ್ತಮೇಭ್ಯಃ ಹರಿಣಾ ದತ್ತಾಃ ಸ್ವಮಂತ್ರಾಃ .
ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೪.ಅಧ್ಯಾಯ ೭೯/೭೫-೯೧..

lakShmInArAyaNIyasaMhitA . khaNDa 4. adhyAya 79/75-91..

